TEHNIČKI USLOVI IZVOĐENJA RADOVA

0.   OPŠTI TEHNIČKI USLOVI IZVOĐENJA RADOVA

1. Uvođenje izvođača u posao 

Prije početka izvođenja radova vrši se uvođenje Izvođača radova u posao, kroz predaju slijedeće dokumentacije koju Investitor uručuje Izvođaču radova:

· Odobrenje za građenje

· 2 kopije tehničke dokumentacije – Glavnog projekta

· Podaci o raspoloživim geodetskim tačkama i operativnom poligonu za izvođenje radova i kontrolu visinskog položaje niveleta kolektora, koji su dati u Elaboratu geodetskih radova za svaki kolektor.
· Elaborat odvijanja saobraćaja, u zoni izvođenja radova

· Raspoloživi katastar podzemnih instalacije

· Kontakt osobe osobe nadležne za održavanje postojećih infrastrukturnih instalacija

· Rješenje o imenovanju Nadzornog organa

· Rješenje o imenovanju Super nadzornog organa

· Rješenje o imenovanju Koordinatora za rješavanje imovinsko-pravnih poslova

· Odluku o izvođenju radova na zemljištu u privatnom vlasništvu u cilju nesmetanog  izvođenja radova na izradi kanalizacionog sistema.
2. Početak građenja (preuzimanje gradilišta od strane izvođača) 

Prije početka izvođenja bilo kakvih radova Izvođač radova je dužan da izvrši slijedeće:

· Prijavi gradilište nadaležnoj opštinskoj Inspekcijskoj službi

· Prijavi gradilište nadležnoj Inspekciji rada i zaštite na radu

· Dostavi Investitoru Rješenje o imenovanju Odgovornog rukovodioca gradilišta

· Dostavi Investitoru Rješenje o imenovanju Koordinatora projekta, ako je zahtjevano
· Predoči nadzornom organu Plan organizacije gradilišta i izvođenja radova sa dinamikom nabvake materijala i izvođenja svih planiranih radova.

· Prouči projektnu dokumentaciju i dostavi nadzornom organu projekta eventualne primjedbe na projektnu dokumentaciju i dokumente preuzete pri uvođenju u posao.

· Nakon odobrenja plana izvršenja radova izvođač može da počne sa izvođenjem pripremnih radova (zaprečavanja, saobraćajna signalizacija i ograđivanje gradilišta sa radovima na istraživanju postojećih instalacija).

3. Završetak radova i Tehnički prijem radova 

Po završetku izvođenja svih radova Izvođač radova je dužan da izvrši slijedeće:

· Dostavi Investitoru Obavještenje o završetku svih radova sa Zahtijevom za izvršenje Tehničkog prijema izvršenih radova

· Pripremi i dostavi Investitoru potrebnu dokumentaciju za tehnički prijem zajednio sa Nadzornim organom. Dokumentacija za tehnički prijem mora da sadrži:

· Projekat izvedenog stanja, sa geodetskim snimanjem svih ugrađenih instalacija i instalacija koje su otkopane u toku izvođenja radova, u državnom koordinatnom sistemu

· Potvrda o izvršenoj predaji Elaborata za uplanjenje objekata i instalacija iz Projekta izvedenog stanja, koju izdaje Republička geodetska uprava

· Potrebnu Atestnu dokumentaciju za sve ugrađene materijale i opreme

· Elaborat o završnoj ocjeni kavaliteta ugađenih betona

· Zapisnike o izvršenim terenskim ispitivanjima i kontrolama izgrađenih objekata i instalacija (ispitivanja vododrživosti fekalne kanalizacije i sl.)

· Građevinske dnevnike o izvršenim radovima, propisno ovjerene

· Građevinske knjige o izvršenim radovima, propisno ovjerenu (nije uslov za tehnički prijem)

· Knigu inspekcije, propisno ovjerenu

· Protivpožarna saglasnost na izvedeno stanje

· Vodoprivredna saglasnost na izvedeno stanje

· Ekološka saglasnost na izvedeno stanje

Po prijemu Obavještenja o završetku radova Investiror podnosi Zahtijev nadležnom opštinskom organu za izvšenje tehničkog prijema izvršenih radova.

4. Uslovi izvođenja radova u javnim saobraćajnicama 

Prilkom izvođenja radova izvođač, pored ovih Tehničkih uslova izvođenja radova, mora poštovati i opšte uslove izvođenja radova propisane od strane opštinskog organa uprave date u odgovarajućem Rješenju, u kojem su precizirani opšti uslovi izvođenja radova u javnim garadskim saobraćajnicama i drugim javnim površinama u skladu sa Zakonom o javnim putevima Republike Srpske, kao i uslovi za dovođenje javnih površina u prvobitno stanje ili u stanje prema projektu rekonstrukcije tih saobraćajnica ili površina.

Navedeni uslovi su sadržani i u ovim Tehničkim uslovima.

5. Uslovi promjene saobraćajnog režima u zoni izvođenja radova 

Uslove promjene režima saobraćaja u zoni iszvođenja radova propisuje nadležni opštinski organ uprave – Odjeljenje za stambeno-komunalne poslove, dokumentom „Elaborat odvijanja saobraćaja“. Elaborat sadrži slijedeće:

· skice odvijanja, preusmjeravanja i zaprečavanja saobraćaja za svaku sekciju izvođenja radova

· rokove zabrane saobraćaja na određenim saobraćajnim sekcijama u zoni izvođenja radova

· saobraćajne znake vertikalne saobraćajne signalizacije: za preusmjeravanje saobraćaja, zabranu saobraćaja za sve vrste vozila sa načinim prekrivanja postojeće vertikalne saobraćajne signalizacije

· način označavanja i zaprečavanja sekcija saobraćajnice u kojoj se radovi izvode, odnosno određuje lokacije na koje se postavljaju fizičke barijere za zaprečavanje saobraćaja.

· imenuje nadležnu službu za kontrolu i sprovođenje zabrane saobraćaja (MUP Doboj, Policijska stanica za bezbjednost saobraćaja)

· određuje postojeću vertikalnu svjetlosnu signalizaciju koju tereba isključiti iz rada zbog promjene režima saobraćaja u zoni izvođenja rdova

· određuje početak aktivnosti na promjeni režima saobraćaja, kao i dodatne načine promjene režima saobraćaja radi usklađivanja saobraćajnog režima sa napredovanjem radova

Isti opštinski organ koji priprema Elaborat odvijanja saobraćaja može, u cilju ubranja izvođenja radova, odrediti duže ili kraće vrijeme rada izvođača radova, po potrebi može odobriti i izvođenje radova u noćnim uslovima.

 6. Opšti uslovi obezbjeđenja gradilišta 

Osvjetljenje gradilišta

Pored uslova sadržanih u Elaboratu zaštite na radu, zbog izvođenja radova u gradskom području, Izvođač radova je dužan da izvrši osvjetljavanje gradilišta u noćnim uslovima u cilju povećanja bezbjednosti prolaska stanovništva koje se mora kreteti određenim pješačkim stazama radi prilaska objektima u kojim stanuju. Osvjetljenj egradilišta mora biti takvo da obezbjeđuje sigurno kretanje pješaka u noćnim ulovima. Izvođač radova predlaže način rasvjete gradilišta a odobrava ga nadzorni organ objekta.

Osvjetljavanje gradilišta je obavezno od prvog sumraka do potpunog svanuća.

Napajanje rasvjetnih tijela za osvjetljenje gradilišta mora biti izvedeno na siguran način a svi kablovi moraju biti postavljenj izvan zone kretanja pješaka i radnika na gradilištu.

Razvodni ormari za rasvjetu i druge potrebe na gradilištu, moraju biti postavljeni na mjestima koja su izvan zone kretanja pješaka i radnika na gradilištu, sa odgovarajućom zaštitom propisanom za vanjsu ugrdanju uređaja pod naponom, propisno uzemljeni i označeni vidnom ozanakom opasnosti od visokog napona.

Sve elektroinstalacije na gradilištu moraju zadovoljavati zahtijeve standarada JUS N.B2.774 o Električnim instalacijama niskog napona – Instalacije gradilišta
Izrada privremenih pješačkih mostova i staza

Za potrebe kretanja pješaka u zoni građenja, izvođač radova je dužani izgraditi odgovarajuće pješačke mostove sa dvostranim ogradama za prelazak pješaka preko rova, a za kretanje pješaka duž rova ograditi pješačke staze jednostranim ili dvostranim ogradama. Staze za pješake moraju biti ravne i izvedene od šljunkovitog materijala ili nekog drugog materijala. U cilju postizanja potpune bezbjednosti kretanja pješaka, staze ne mogu biti od zemljanog materijala ili nekog drugog materijala koji u kontaktu sa vodom stvara blato ili klizave površine. Pješački mostovi i ograde oko staza se izvode od drveta ili nekog drugog materijala koji prihvati Nadzorni organ projekta. Izvođač radova je dužan da za pješačke mostove izvrši odgovarajuće statičke proračune koje odobrava Nadzorni organ projekta.

Građa za ograde i konstrukciju drvenih mostova mora u svemu zadovoljiti zahtijeve propisane standardima JUS-u D.B1.021/82; D.B1.025/82; D.B7.025/82; D.B7.020/55; D.C1.040/55; D.C1.041/82;

Kod izrade drvenih ograda i konstrukcija zabranjeno je korišćenje drvenih elemenata koji su tanji od 2.4 cm.

Izvođač radova, može ograde i pješačke mostove izvesti i od drugih materijala za koje mora priložiti odgovarajuće dokaze kvaliteta, a odobrava ih nadzorni organ projekta.

1.   TEHNIČKI  USLOVI  IZVOĐENJA  RADOVA

      ZA  IZGRADNJU  FEKALNE  KANALIZACIJE

Ovim tehničkim uslovima definisani su uslovi izvođenja građevinskih i ostalih radova koji će se obavljati prilikom izgradnje infrastrukturnih objekata fekalne kanalizacije. 

1. OPŠTI USLOVI

1.1. Projekat

Projekat za izvođenje građevinskih radova sastoji se iz tehničkog opisa, odgovarajućih proračuna, nacrta sa potrebnim detaljima i predmjera radova.

Prije početka radova izvođač je dužan da se detaljno upozna sa cjelokupnom projektnom dokumentacijom i prirodnim uslovima koji su zastupljeni na lokalitetima gdje će se izvoditi radovi, kako bi sve eventualne nejasnoće u pogledu projektnih rešenja bile na vreme otklonjene.

Ukoliko izvođač ustanovi postojanje nekih nedostataka ili nesaglasnosti u projektu, kao i postojanje određenih prirodnih pojava koje na odeđen način utiču na data rešenja, a projektom nisu obuhvaćeni, dužan je pravovremeno upoznati investitora. 

U tom slučaju investitor će preduzeti odgovarajuće mjere za provođenje pojedinih korekcija i usklađivanja.

Izvođač je dužan da na osnovu projektne dokumentacije, razradi svoj elaborat organizacije i programiranja izvođenja radova sa svim potrebnim detaljima za radove koji se traže projektom i ovim tehničkim uslovima i dostaviti ga investitoru na razmatranje. Tek kada Investitor prihvati Izvođačev elaborat organizacije radova, radovi na izgradnji objekta mogu početi. 

1.2. Standardi

Izvođač je dužan da se pridržava jugoslovenskih standarda prema ”Katalogu jugoslovenskih standarda JUS” najnovijeg izdanja. Ukoliko za pojedine radove, proizvode i materijale ne postoji odgovarajući JUS može se primeniti međunarodni (ISO), evropski (EN), neki nacionalni (DIN) ili industrijski standard s tim da je u osnovi u skladu sa jugoslovenskim standardima.

1.3. Propisi

Izvođač treba da se pridržava svih standarda i propisa koji su u vezi sa izvođenjem radova kao i sa proizvodima i materijalima koji će se primjeniti tokom gradnje, a koji su predmet ovih tehničkih uslova.

1.4. Proizvodi i materijali

Proizvodi i materijali za izgradnju objekata, koje nabavlja Izvođač, treba da su u skladu sa specifikacijama iz projekta, istog ili boljeg kvaliteta od zahtijevanog i prihvatljivi za kvalitetnu ugradnju. 

Investitor ima pravo da utvrdi koji su nabavljeni materijali zadovoljavajući, te da li su prihvatljivi za ovu namjenu.

Svi proizvodi i materijali moraju biti uredno uskladišteni, zaštićeni i održavani u urednom i dobrom stanju. Sav suvišni materijal koji nije u upotrebi ili više nije potreban za izvođenje radova treba da je uredno uskladišten i složen tako da ne smeta odvijanju i napredovanju ostalih radova koji se izvode. Sav suvišni materijal treba ukloniti sa gradilišta kada to zatraži Nadzorni organ ukoliko neće biti potreban za ostale radove koji predstoje.

1.5. Iskolčavanje objekata

Investitor će uz projekat za izvođenje objekata kanalizacije blagovremeno predati Izvođaču, prije početka izvođenja radova sa osnovnim geodetskim elementima. Primo-predaja dokumentacije i geodetskih elemenata, izvršiće se zapisnički. Osnovni geodetski elementi koje Investitor predaje Izvođaču su:

· oznake početka i kraja trasa kolektora za planiranu fazu izgradnje, sa vezom na najbliži stalni reper i trigonometrijsku tačku. 

· oznake horizontalnih lomova trasa kolektora sa vezom na najbliži stalni reper i trigonometrijsku tačku

· oznaka osovina pojedinih objekata na trasi sa vezom na najbliži stalni reper i trigonometrijsku tačku

· podatke o raspoloživom preciznom nivelmanu kao i podatke o rangu tačnosti repera na koji su vezani geodetski elementi trase

Sve preuzete osnovne geodetske elemente Izvođač je dužan da na pogodan način zaštiti od uništenja i propadanja i da iste čuva sve do završetka radova, odnosno predaje objekta Investitoru. Sva ostala iskoličenja potrebna za izvođenje radova na kanalizacionim objektima kao i objektima koji se eventualno nalaze na trasi, Izvođač je dužan da izvrši o svom vlastitom trošku. Izvođač je dužan da iskoliči sve što je potrebno za izvođenje radova i biće odgovoran za sva merenja te treba da provjeri sve mere i podatke pre iskoličenja radova i biće odgovoran za bilo koju grešku koja se pojavi njegovom krivicom. Prilikom iskoličenja Izvođač treba da posveti pažnju da ostane na projektovanoj trasi u vlasništvu i pravima. Izvođač će biti odgovoran za bespravno ugrožavanje privatnog vlasništva ili vlasništva koje nije označeno kao zona građenja, u skladu sa odredbama Ugovora o izvođenju radova.

1.6. Privremeni radovi

Izvođač je dužan da o svom trošku izvede i održava sve potrebne privremene radove, tj. razne objekte i uređaje potrebne za normalno i efikasno izvođenje radova. Svi privremeni radovi treba da su izvedeni uz saglasnost Nadzornog organa. 

Izvođač treba da izvede privremene radove, izgradi privremene objekte koji obuhvaćaju: pristupne gradilišne puteve; zagate; poljske sanitarne uređaje; kancelarijske prostorije na gradilištu; skladišta za proizvode i materijale; skladišta alata i građevinske mehanizacije; privremene i zaštitne ogrde; vezne oznake; barikade za usmjeravanje saobraćaja; ograničenje pristupa gradilištu; prostoriju za stražare; betonsku bazu po potrebi; protivpožarnu opremu i opremu za pružanje prve pomoći, odnosno sve ono što je potrebno obezbjediti kod ovakvih i sličnih radova, u cilju brzog i sigurnog izvršenja ugovorenih radova. 

Izvođač je takođe dužan da o svom trošku osigura dovod za snabdevanje električnom energijom za motorne pogone (uključujući i rezervno napajanje), rasvjetu, grijanje radnih prostorija, instalacije vode za piće sa sanitarnom infrastrukturom i slično.

1.7. Obračun i plaćanje

Obračun i plaćanje izvedenih radova na kanalizacionim objektima vršiće se po jedinici mjere koja je navedena za pojedinu vrstu rada. Plaćanje će se vršiti po ugovorenoj jediničnoj cjeni za odgovarajuću jedinicu mere određene vrste rada. 
Pod jediničnom cjenom podrazumevaju se svi troškovi Izvođača, to jest nabavka proizvoda i materijala potrebnih za ugradnju, a prema opisu u predmjeru i predračunu radova. 

Ti materijali, proizvodi i troškovi su: troškovi privremenih radova i objekata, troškovi uzimanja uzoraka i svih ispitivanja proizvoda i materijala koje nabavlja Izvođač, te ispitivanje za potrebe izvođenja radova i ispitivanja kvaliteta izvršenih radova, troškovi svih obaveznih davanja i plaćanja, poreza, taksi i slično, troškovi pakovanja, osiguranja, utovara, pretovara, prevoza na gradilište, istovara sa uskladištenjem i dopremom na mjesto ugradnje kao i ugradnja nabavljenih proizvoda i materijala.

Isto tako u jediničnu cjenu treba uračunati troškove održavanja radova u svim fazama izvođenja kao i svih izvedenih radova na kolektorima i objektima do konačne primo-predaje Investitoru.

Dakle, jedinična cjena za određeni rad je prodajna cjena tog rada po odgovarajućoj jedinici mere sa nabavkom, o svom trošku, proizvoda i materijala, pripremanjem, ugrađivanjem, izvođenjem potrebnih privremenih radova i objekata te održavanjem obavljenog rada do konačne primo-predaje investitoru. 

Izvođač nema prava na bilo kakve dodatne troškove i plaćanja ukoliko isti nisu posebno predviđeni Ugovorom.

1.8. Završetak radova

Po završetku radova, zemljište na kome se nalazilo gradilište odnosno na kome su izvođeni radovi kao i izvedene radove treba ostaviti u čistom i urednom stanju prema uputstvima Nadzornog organa. Sav preostali materijal, građevinsku mehanizaciju i opremu, privremene radove i objekte treba ukloniti sa gradilišta, a površine na koje su bili postavljeni treba dovesti u prvobitno stanje ili u stanje koje odobri Nadzorni organ. Svi ovi radovi ne plaćaju se posebno jer su uračunati u jedinične cjene odgovarajućih pozicija i vrsta radova za koje su ovi privremeni radovi i objekti, mehanizacija i ostalo služili tokom izvođenja radova. 

2. PRIPREMNI RADOVI

Pre početka izvođenja glavnih radova, na određenom objektu odnosno dionici kolektora, potrebno je pored izvođenja raznih privremenih radova i objekata koje Izvođač izvodi o svom trošku, izvesti i određene pripremne radove koji su potrebni radi nesmetanog i sigurnog izvođenja glavnih radova. Ovi radovi obuhvaćaju: obnavljanje operativnog geodetskog vlaka na terenu, iskoličavanje trasa objekata, istraživanje i obeležavanje podzemnih instalacija na terenu pre početka i u toku izvođenja radova u saradnji sa predstavnicima komunalnih radnih organizacija za vodovod i kanalizaciju, PTT, elektrodistribuciju, toplovod i gasovod. Zatim skidanje ograda na trasi objekata sa dovođenjem istih u prvobitno stanje po završetku radova. Raskopavanje asfaltnog kolovoza i podloge na deonici gde trasa objekata prelazi ili se nalazi u saobaraćajnici, te poprečno raskopavanje postojećih putnih pristupa preko kanala na glavnu saobraćajnicu i sječa i uklanjanje stabala i panjeva na trasi objekata.

U prethodne radove takođe spadajau razna presjecanja ili izmještanja električnih i PTT instalacija preko kojih prelazi ili duž koji je projektovana trasa kanalizacionih objekata.

2.1. Geodetski radovi

Pre početka radova, duž trasa objekata, potrebno je izvršiti obnavljanje operativnog geodetskog poligona na terenu i izvršiti iskoličavanje trasa kolektora.

Obnavljanje operativnog poligona izvršiti na osnovu podataka datih u projektu a to su: položajni opisi tačaka (odmeranja od čvrstih objekata) i poligone tačke koje su definisane državnim trigonometrijskim premjerom. Podrazumjeva se koordinate i kote (X, Y, Z). 

Sa operativnog poligona, vršiti obnavljanje trasa objekata (tjemena skretanja trase kolektora i snimanja uzdužnih i poprečnih profila).

Imajući u vidu male padove  fekalnih kolektora, praćenje izvođenja objekata i određivanje visinskog položaja objekata vršiti, isključivo, sa repera preciznog nivelmana, koji je za potrebe izgradnje kanalizacije postavljen duž trase kolektora. 

Za izvođenje geodetskih radova, u okviru projekta, koristiti Elaborat izvršenih geodetskigh radova, u kojem je data skica operativnog poligona i trasa kolektora sa podacima o preciznom nivelmanu. Obračun i plaćanje radova će se vršiti po m obnovljene i iskolčene trase kolektora ili pripadajućih objekata.

2.2.  Istraživanje i obelježavanje podzemnih instalacija

Prije početka radova, duž trasa kolektora, treba izvršiti istraživanja i definisanje postojećih podzemnih instalacija vodovoda, kanalizacije, elektro i PTT instalacija, toplovoda i gasovoda, te utvrditi tačna mjesta ukrštanja trasa sa svim postojećim i planiranim instalacijama. Istraživanje i definisanje postojećih podzemnih instalacija koristiti raspoloživi katastar podzemnih instalacija u saradnji sa predstavnicima komunalnih organizcija vodovoda, kanalizcije, PTT, toplovoda i gasovoda.

Na svim mjestima, gde trasa kolektora presjeca postojeće podzemne instalacije treba usaglasiti uslove ukrštanja ili izmještanja postojećih instalacija sa zahtjevima i uputstvima vlasnika ili korisnika tih instalacija ili vodova.

Usaglašavanje tehničkih rešenja, presjecanje i premještanje treba izvršiti u što kraćem vremenskom roku, kako ne bi došlo do zastoja u radu tih instalacija i vodova.

Za instalacije koje se izmještaju ili rekonstruišu (zamjenjuju novim), a čije dovođenje zahtijava znatnan vremenski period, potrebno je izvršiti privremeno izmještanje tih instalacija u cilju obezbjeđivanja njihove osnovne namjene u periodu izgradnje.

Obračun i plaćanje će se vršiti po m presječene i premeštene podzemne instalacije ili voda za svaki pojedini cjevovod ili instalaciju, ukoliko je predviđeno troškovima radova.

2.3. Razbijanje asfaltnog kolovoza i pločnika

Na svim onim dionicama gdje trasa kolektora prolazi asfaltiranim ulicama ili putevima ili asfaltiranim pločnikom treba izvršiti raskopavanje asfaltnog sloja. Raskopavanje treba izvesti odgovarajućim pogodnim sredstvima. Raskopani materijal se utovara u vozila i odvozi na određenu deponiju. Obračun i plaćanje izvršiće se po 1 m2  raskopanog asfaltnog sloja kolovoza ili pločnika bez obzira na debljinu sa utovarom iskopanog materijala u vozila i odvozom na određenu deponiju.

2.4. Razbijanje i raskopavanje podloga

Na svim onim dionicama gjde trasa kolektora prolazi ulicama, putevima ili pločnikom koji ispod asfaltnog kolovoza ima podlogu,treba izvršiti razbijanje i raskopavanje te podloge. Raskopavanje treba izvesti odgovarajućim pneumatskim ili drugim pogodnim sredstvima za raskopavanje.

Sav razbijeni i raskopani materijal utovara se u vozila i odvozi na deponiju koju odredi Nadzorni organ.

Obračun i plaćanje izvršiće se po m2 razbijene i raskopane podloge kolovoza ili pločnika, bez obzira na debljinu i vrstu te podloge, sa utovarom razbijenog i raskopanog materijala u vozila i odvozom na određenu deponiju.

2.5. Vađenje kamenih ili betonskih ivičnjaka

Na svim mjestima gdje trasa kanalizacije presjeca kamene ili betonske ivičnjake treba iste izvaditi, odstraniti na stranu i odvesti na deponiju koju odredi Nadzorni organ. Obračun i plaćanje vršiće se po 1 m izvađenog kamenog ili betonskog ivičnjaka, sa utovarom i odvozom otpadnog materijala na određenu deponiju, ukoliko je to predviđeno troškovnikom.
2.6. Raskopavanje makadamskog kolovoza

Na svim onim mjestima gde trasa kolektora prolazi ulicom ili putem sa makadamskim kolovozom potrebno je izvršiti raskopavanje istog. Raskopavanje treba izvesti sa određenim pogodnim sredstvima. Raskopani materijal se utovara u vozila i odvozi na određenu deponiju, ukoliko nadzorni organ ne odredi da se raskopani materijal može upotrebiti za ponovnu ugradnju u kolovoz. U tom slučaju raskopani materijal treba deponovati na pogodnom mjestu da ne smeta ostalim radovima do ponovne ugradnje.

Obračun i plaćanje vršiće se po 1 m2 raskopanog makadamskog kolovoza sa utovarom raskopanog materijala u vozila i odvozom na određenu deponiju, ili deponovanjem na privremenim deponijama do vremena ponovne ugradnje.

2.7. Skidanje ograda

Na mjestima gdje se na trasi ili u blizini trase kolektora, nalazi postojeća ograda od bodljikave žice, drveta i sličnog materijala (laki tipovi ograde), istu treba pažljivo skinuti na potrebnoj dužini, a skinuti i rastavljeni materijal složiti i uskladištiti na pogodnom mjestu ili u skladištu čuvati sve do završetka radova na trasi objekata. Nakon završetka svih radova na određenom objektu ili kanalu, ogradu treba ponovo postaviti na mjesto odakle je skinuta. Tom prilikom treba zamjeniti sav neupotrebljibi materijal i materijal upropašten prilikom skidanja i skladištenja. Nadzorni organ treba da utvrdi da li je ograda dovedena u prvobitno stanje i da to pismeno potvrdi. Obračun i plaćanje će se vršiti po 1 m skinute ograde, sa spremanjem i skladištenjem skinutog materijala, te izrada ograde, odnosno dovođenje u prvobitno stanje nakon završenih radova kolektora i kanala sa zamjenom neupotrebljivog ili uništenog materijala za ogradu. Prilikom skidanja ograde Izvođaču će se platiti 50% od jedinične cjene za skidanje ograde, a ostalih 50% jedinične cjene nakon završetka radova, odnosno nakon dovođenja skinute ograde u prvobitno stanje.

2.8. Privremene ograde

Na svim mjestima gde se uporedo sa izvođenjem radova odvija pješački saobraćaj, a koja odredi Nadzorni organ, treba da sa jedne ili obje strane rova izraditi privremenu zaštitnu ogradu. Izvođač je dužan da podnese na saglasnost Investitoru i nadležnim vlastima nacrt privremene zaštitne ograde i tek po dobijanju saglasnosti i odobrenja, može istu postaviti.

Ograda treba da je dovoljno čvrsta i visoka da zaštiti prolaznike od pada ili pokliznuća u rov. 

Po dovršenju radova, na osnovu saglasnosti i odobrenja Nadzornog organa i nadležnih vlasti, privremenu ogradu treba skinuti i okolni teren dovesti u prvobitno stanje.

Obračun i plaćanje vršiće se po 1 m postavljene i skinute privremene zaštitne ograde. 

Plaćanje će se vršiti na taj način da se plaća 50% jedinična cjena nakon postavljanja ograde, a ostatak od 50% po dovršenju radova kada se ograda ukloni. Jediničnom cjenom su obuhvaćeni i svi ostali radovi i troškovi koji se normalno javljaju kod izgradnje ovakvih objekata.

2.9. Uklanjanje šiblja, grmlja i drveća

Na svim mjestima, gde trasa kolektora prelazi preko uređenih površina sa šibljem, grmljem i drvećem, iskop treba obavljati ručno uz obaveznu zaštitu vitalnih djelova korenja na koje se nailazi. Zaštita šiblja i grmlja se sastoji od pažljivog iskopa i omotavanja korenja trakom rebrastog kartona, natron papira ili drugim prikladnim omotačem. Iščupano šiblje i grmlje treba uskladištiti na pogodno mjesto i čuvati i održavati do ponovnog sađenja. Nakon zatrpavanja objekata i završetka radova na cjevovodu, isto treba posaditi.

Obračun i plaćanje uklanjanja stabala i panjeva po komadu uklonjenog stabla.

2.10. Privremeni mostovi

Na svim mjestima gde se uporedo sa izvođenjem radova odvija pješački ili putnički saobraćaj, a koja odrede za to nadležni organi, treba izraditi privremene zaštitne mostove za pješački ili putnički saobraćaj sa zaštitnom ogradom. Privremeni most treba da je dovoljno čvrst i nosiv za normalni pješački saobraćaj i da je dovoljno širok da omogućava mimoilaženje dva pešaka iz suprotnih pravaca. Privremeni most za putnički saobraćaj mora biti odgovarajuće nosivosti i širine potrebne za prelaz pojedinačnih vozila, sa odgovarajućom sigurnosnom ogradom. 

Izvođač je dužan da podnese na saglasnost Investitoru i nadležnim vlastima nacrt privremenog mosta za svaki pojedini slučaj ili tipski nacrt ukoliko se isti tip mosta primenjuje na više mjesta. Tek po dobijanju saglasnosti i odobrenja može se izraditi privremeni most.Po dovršenju radova, a na osnovu saglasnosti i odobrenja Nadzornog organa i nadležnih vlasti, privremeni most sa ogradom treba skinuti, a okolni teren ili saobraćajnicu dovesti u prvobitno stanje.

Obračun i plaćanje će se izvršiti po 1 komadu izrađenog i skinutog privremenog mosta sa zaštitnom ogradom, ukoliko je to predviđeno troškovnikom. Plaćanje će se vršiti na taj način da se plaća 50% jedinične cjene nakon izrade mosta, a ostatak od 50% po dovršenju radova kada se most ukloni. Jediničnom cjenom su obuhvaćeni i svi ostali radovi i troškovi koji se normalno javljaju kod izgradnje ovakvih objekata.

3.  GLAVNI  RADOVI

3.1. Zemljani  radovi

Zemljani radovi obuhvataju sve vrste iskopa za glavne kolektore i cjevovode, kao i iskop i dokopavanje rovova za polaganje cjevi, izrada posteljice, zatrpavanje rovova iskopanom zemljom ili šljunkovitim materijalom nakon montaže i izgradnje objekata. U zemljane radove takođe spada zaštita iskopa i radova tokom izvođenja radova. Zemljani radovi će se izvoditi prema odgovarajućim projektima. Prilikom izvođenja zemljanih i ostalih radova Izvođač je dužan da se pridržava propisa za ove vrste radova. U ovom poglavlju u daljem tekstu navodimo uslove za prokopavanje javnih površina radi izgradnje i rekonstrukcije infrastrukturnih objekata na području grada i Izvođač je dužan da se istih strogo pridržava prilikom izvođenja radova.

3.1.1. Uslovi za prekopavanje javnih površina

Svi radovi potrebni za izgradnju rekonstrukciju ili popravku infrastukturnih objekata ispod javnih površina, ulica, pješačkih staza, puteva, putnih bankina, parkova i drugih javnih površina na području grada, bez obzira ko treba da ih izvodi, mogu se obavljati samo po prethodnom odobrenju nadležnog organa.

Odobrenjem iz prethodnog člana određuje se vreme početka i završetka radova, površina i mjesto na kojoj se prokopavanje odobrava, kao i drugi uslovi vezani za izvođenje radova koji su propisani ovim uslovima.

Odobrenje za prokopavanje javnih površina može se izdati samo radnoj organizaciji registrovanoj za takvu vrstu djelatnosti.

Zahjtev za izdavanje odobrenja za prokopavanje podnosi se pismeno, a sa izvođenjem radova ne može se početi prije izdatog odobrenja.

Odobrenje za prokopavanje može se izdati samo na zahjtev Izvođača radova. U izuzetnim slučajevima - havarijalnim oštećenjima vodoprivrednih objekata usled kojih je onemogućeno opsluživanje grada ili njegovih delova, komunalna organizacija čija je instalacija oštećena može otpočeti sa radovima na popravci uz usmeno odobrenje rukovodioca nadležnog organa, a u roku od 48 sati dužna je zatražiti i pismeno odobrenje.

Organ iz člana 1.1. ovih uslova dužan je primerak rješenja kojim se odobrava vršenje radova na javnoj površini dostaviti odgovarajućoj nadležnoj organizaciji koja održava tu javnu površinu.

Uz zahjtev za davanje odobrenja za prokopavanje Izvođač radova dužan je priložiti:

Situacioni snimak (u dva primerka) u kome će biti definisani iskotirani: položaj objekata, pojas prokopavanja, položaj i vrsta već ranije položenih objekata, u neposrednoj blizini i uzajamna ukrštanja, mimoilaženja sa naznačenim instalacijama koje se izmještaju.

Saglasnost (u dva primerka) svake komunalne organizacije čiji su objekti već izvedeni u neposrednoj blizini objekata koji se grade, da postavljanje novih objekata na tom mjestu neće ugroziti njihove objekte ili ako takva mogućnost postoji saglasnost da se radovi vrše pod određenim uslovima (osiguranja, izmeštanje itd.)

Kopiju građevinske dozvole

Uz zahtjev za izdavanje odobrenja za prokopavanje radi popravke objekata nije potrebno priložiti saglasnost iz tačke 2. prethodnog stava.

Prilozi iz prethodnog člana sastavni su dio odobrenja za prokopavanje i Izvođač radova je dužan po njima postupiti u toku izvođenja radova zajedno sa odobrenjem držati ih na radilištu kod odgovornog lica i pokazati ih na zahtjev ovlaštenog lica.

Prije izdavanja odobrenja za izvođenje radova organ iz člana 1.1. ove odluke dužan je pribaviti saglasnost organa za poslove saobraćaja po pitanju mera bezbednosti saobraćaja koje je Izvođač u toku izvođenja radova dužan provesti. Organ za poslove saobraćaja može usloviti obezbeđenje pješačkog prolaza preko prokopa i pristup objektima. Saglasnost iz ovog člana pribavlja organ nadležan za izdavanje saglasnosti.
Izvođač radova je obavezan za izvršene radove na postavljanju novih podzemnih instalacija u situacionom planu ucrtati osovinu izvedene instalacije ogranke i skretanja, izvršiti i u plan uneti potrebna odmeravanja (Situacija izvedenog stanja). Situaciju sa ucrtanim izvedenim stanjem Izvođač radova je dužan predati nadležnom organu katastra podzemnih instalacija, kome mora omogućiti provjeru podataka. 

Tek nakon toga može se pristupiti zatrpavanju prokopa i izvedenih instalacija.

Izvođač radova dužan je da nokon montaže, ispitivanja i zavođenja u katastar podzemnih instalacija, prokop zatrpa po tehničkim uslovima koji se navode u daljem tekstu.

3.1.2. Prokopavanje i zatrpavanje prokopanih javnih površina

Podužno prokopavanje gradskih saobraćajnica i zatvaranje prokopa.

Pod uzduznim prokopavanjem saobraćajnica podrazumeva se prokop za rov čija osovina ide paralelno sa osovinom saobraćajnice ili je siječe pod uglom manjim od 45(.

Prokopi se mogu vršiti samo u dionicama prilagođenim zahtjevima organizacije saobraćaja.

Instalacija (objekat) koja se montira (gradi) mora se zaštiti materijalom po zahtjevu isporučioca osnovnog materijala instalacije i opreme (konstrukcija) i važećim propisima.

Nadsloj iznad zaštićene instalacije (objekta), izvodi se do 30 cm ispod površine kolovoza materijalom koji odgovara opisu radova, pod tehničkim uslovima propisanim  za uređenje posteljice. Ukoliko materijal iz iskopa ne odgovara propisanim uslovima, potrebno ga je stabilizacijom dovesti na traženi kvalitet ili ga potpuno zamjeniti.

Kontrola kvaliteta ugrađivanja vrši se prema tehničkim uslovima propisanim za uređenje posteljice.

Donji sloj kolovozne konstrukcije izvodi se u svemu prema tehničkim uslovima propisanim za donji nosivi sloj.

Visinu donjeg sloja uslovljavlja debljina posteljice kolovozne konstrukcije i može biti maksimalno do 20 cm ispod kolovozne površine, ukoliko se radi o asfaltnom kolovozu.

Po završenom nabijanju donjeg sloja kolovozne konstrukcije, vezni slojevi saobraćajnice otkopavaju se za još po 30 cm sa obe strane od ivice rova, ako je prosečna dubina rova na deonici do 50 m manja od 1,5 m, a za po 60 cm sa obe strane ,ako je prosečna dubina rova jednaka ili veća od 1,5 m. Iskopani materijal odvozi se na deponiju, a čitava površina na koju treba da se nanese gornji dio kolovozne konstrukcije mora se očistiti, poravnati i nabiti do zahtjevane zabijenosti.

Kontrola kvaliteta vrši se prema tehničkim uslovima propisanim za donji nosivi sloj.

Zatvoreni rov mora sa postojećom kolovoznom konstrukcijom činiti  monolitnu celinu (kocka, betonski kolovoz,  ravela, kamena ploča, kaldrma, itd.) i zadovoljiti estetske i tehničke uslove (nagibi kolovoza, kontakti u nivou, odvodnja površinske vode, sprečavanje delovanja mraza-fuge itd.).
Ukoliko se radi o asfaltnoj konstrukciji, nanošenje novog asfalta vrši se u dva sloja.

Kad je širina raskopane kolovozne konstrukcije (kao i proširenja za ojačanje) jednaka ili manja od 1/3 širine kolovoza, prvi sloj čini bitumenizirana podloga (bitumenizirani šljunak, bitumenizirana drobina). Debljina sloja mora odgovarati debljini osnovne konstrukcije, ali minimalno može biti 10 cm. Preko ovoga nanosi se habajući sloj koji mora odgovarati i vrsti osnovnog habajućeg sloja, ali minimalne debljine 4 cm. Kontakt sa postojećim asfaltnim slojem izvesti zagrijavanjem postojećeg sloja, a zatim vruće spajati sa preklopom najmanje 2 cm.  

Kad je širina raskopane kolovozne konstrukcije (rov i proširenja za ojačanje) veća od 1/3 širine kolovoza, prvi sloj čini bitumenizirana podloga. Debljina sloja mora odgovarati debljini osnovne konstrukcije, ali ne smije biti manja od 16 cm i nanosi se do nivoa kolovozne konstrukcije. Ovako zatvoren rov prepušta se saobraćaju 4-6 meseci. Nakon ovoga eventualna ulegnuća se popune, a čitava ulica presvuče habajućim slojem minimalne debljine 4 cm.  

Poprečno prokopavanje gradskih saobraćajnica, prokopavanje u zoni raskršća, prokopavanje za otklanjanje kvara na postojećim instalacijama i zatvaranje rova.

Pod poprečnim prokopavanjem saobraćajnica podrazumjeva se prokop za rov čija osovina siječe osovinu saobraćajnice pod uglom jednakim ili većim od 45o

Prokopi se mogu vršiti samo u dionicama prilagođenim zahtjevima organizacija saobraćaja.

Sav iskopani materijal se odmah odvozi na deponiju.

Instalacija (objekat) koja se montira (gradi) mora se zaštititi materijalom po zahjtevu isporučioca osnovnog materijala instalacija i opreme (konstrukcije) i važećim propisima.

Nadsloj iznad zaštićene instalacije (objekta) izvodi se do gornjeg sloja kolovozne konstrukcije. Visinu nadsloja uslovljava debljina postojeće kolovozne konstrukcije, a minimalna može biti 20 cm od kolovozne površine ukoliko se radi o asfaltnom kolovozu. Za nasipanje se upotrebljava materijal koji odgovara propisanim tehničkim uslovima za donje nosive slojeve. Kontrolu kvaliteta ugrađivanja vršiti prema propisanim uslovima za donje nosive slojeve.

Po završenom nabijanju zasutog rova vezani slojevi konstrukcije saobraćajnice otkopavaju se za još po 30 cm sa obe strane od ivice rova, okoliko je prosečna dubina rova manja od 1,5 m, a po 60 cm sa obe strane rova, ako je prosečna dubina jednaka ili veća od 1,5 m. Iskopani materijal odvozi se na deponiju, a čitava površina na koju treba da se nanese gornji dio kolovozne konstrukcije mora se očistiti, poravnati i nabiti do zahtjevane zbijenosti. Kontrola kvaliteta vrši se prema propisanim tehničkim uslovima za donji nosivi sloj.

Zatvoreni rov mora sa postojećom kolovoznom konstrukcijom činiti monolitnu celinu (kocka, betonski kolovoz, ravele, kamene ploče, kaldrma itd.) i zadovoljiti estetske i tehničke uslove (nagibi kolovoza, ravnost, kontakti u nivou, odvodnjavanje, sprečavanje delovanja mraza-fuge itd.).

Ukoliko se radi o asfaltnoj konstrukciji nanošenja novog asfalta izvodi se u dva sloja. Prvi sloj čini bitumizirana podloga (bitumizirani šljunak, bitumizirana drobina). Debljina sloja mora odgovarati debljini osnovne konstrukcije, ali ne sme biti manja od 16 cm. Habajući sloj mora odgovarati vrsti i debljini habajućeg sloja osnovne konstrukcije, ali minimalne debljine 4 cm. Kontakt sa postojećim asfaltnim slojem izvodi se zagrejavanjem postojećeg sloja, a zatim vrućim spajanjem, sa preklopom od najmanje 2 cm. 
3.1.3. 
Prokopavanje površina preko kojih su planirane gradske saobraćajnice

Instalacija (objekat) koji se montira (gradi) zaštićuje se materijalom po zahtjevu isporučioca materijala i opreme (konstrukcije) i prema važećim propisima.
Nadsloj iznad zaštićene instalacije (objekta) izvodi se do nivoa postojećeg terena materijalom iz iskopa uz obavezno nabijanje. Ukoliko se na ovoj površini planira izgradnja ceste u roku od dvije godine, zakopavanje instalacija izvodi se do površine terena materijalom i načinom koji odgovaraju propisanim tehničkim uslovima za uređenje posteljice. 

3.1.4. Podužno prokopavanje pješačkih staza (trotoara) i zatrpavanje prkopa

Pod uzduznim prokopavanjem pješačkih staza (trotoara) podrazumjeva se prokop za rov čija osovina ide  paralelno sa osovinom pješačke staze ili je sejče pod uglom manjim od 300.
Prokopi se mogu vršiti samo u dionicama prilagođenim zahtjevima organizacije saobraćaja.
Instalacija (objekat) koja se montira (gradi) mora se zaštiti materijalom po zahtjevu isporučioca osnovnog materijala instalacije i opreme (konstrukcije) i prema važećim propisima. 
Nadsloj iznad zaštićene instalacije  (objekta) izvodi se do 30 cm ispod površine pješačke staze (trotoara) materijalom koji zadovoljava propisane  tehničke uslove za uređenje posteljice.

Ukoliko materijal iz iskopa ne odgovara propisanim tehničkim uslovima, potrebno ga je stabilizacijom dovesti na traženi kvalitet ili ga potpuno zameniti.

Materijal i kontrola ugrađivanja mora odgovarati propisanim tehničkim uslovima za uređenje posteljice.
Donji sloj konstrukcije pješačke staze izvodi se u svemu prema propisanim tehničkim uslovima za donji nosivi sloj.

Visinu donjeg sloja uslovljava debljina postojeće konstrukcije pješačke staze.

Po završenom nabijanju donjeg sloja konstrukcije vezni slojevi pješačke staze otkopavaju se za još po 30 cm sa obe strane od ivica rova, ako je prosečna dubina rova na dionici do 50 m manja od 1,5 m, a za po 60 cm sa obe strane ako je prosečna dubina jednaka ili veća od 1,5 m. Iskopani materijal odvozi se na deponiju, a čitava površina na koju treba da se nanese gornji dio kolovozne konstrukcije mora se očistiti, poravnati i nabiti do zahtevane zbijenosti. Kontrola kvaliteta vrši se prema propisanim tehničkim uslovima za donji nosivi sloj.

Završna konstrukcija pješačke staze mora sa postojećom činiti monolitnu celinu (kocka, betonska kocka, ravele, kamena ploča, kaldrma itd.) i zadovoljiti estetske i tehničke uslove (nagibi, ravnost, kontakti u nivou, odvodnja, sprečavanje delovanja mraza-fuge itd.).

Ukoliko se radi o uobičajenoj konstrukciji beton i habajući sloj asfalta, zatvaranje završnog sloja rova izvodi se tako da se izradi betonski sloj minimalne debljine 10 cm u nivou 2 cm ispod površine pješačke staze.

Kad je širina raskopane pješačke staze (rov i  proširenja za ojačanje) jednaka ili manja od 1/3 širine pješačke staze, asfaltni habajući sloj se nanosi preko betonske podloge. Kvalitet i vrsta asfalta moraju odgovarati osnovnom asfaltu pješačke staze. Kontakt sa postojećim asfaltnim slojem izvodi se zagrejavanjem postojećeg sloja, a zatim vrućim spajanjem sa preklopom debljine od najmanje 2 cm. 

Kad je širina raskopane pješačke staze (rov i proširenje za ojačanje) veća od 1/3 širine pješačke staze stari asfalt se skida, a čitava pješačka staza presvlači novim asfaltom debljine 2 cm.


3.1.5. Poprečno prokopavanje pješačkih staza (trotoara) i zatvaranje prokopa

Pod poprečnim prokopavanjem pješačkih staza (trotoara) podrazumeva se prokop za rov čija osovina siječe osovinu pješačke staze  pod uglom jednakim ili većim od 30 o 
Sav iskopani materijal se odmah odvozi na deponiju.

Instalacija (objekat) koja se montira (gradi) mora se zaštititi materijalom po zahtjevu isporučioca osnovnog materijala instalacija i opreme (konstrukcija) i prema važećim propisima.

Nadsloj iznad zaštićene instalacije (objekta) potrebno je izvesti do gornjeg sloja konstrukcije pješačke staze. Za nasipanje se upotrebljava materijal koji odgovara propisanim tehničkim uslovima za donji nosivi sloj.

Kontrola kvaliteta ugrađivanja vrši se prema propisanim tehničkim uslovima za donji nosivi sloj.

Po završenom  nabijanju zasutog rova vezni slojevi konstrukcije pješačke staze otkopavaju se za još po 30 cm sa obe strane od ivice rova ako je prosečna dubina rova manja od 1,5 m, a za po 60 cm na obe strane ako je prosečna dubina rova jednaka ili veća od 1,5 m. Iskopani materijal odvozi se na deponiju, a čitava površina na koju treba da se nanese gornji  dio kolovozne konstrukcije mora se očistiti, poravnati i nabiti do zahtjevane zbijenosti. Kontrola kvaliteta vrši se prema propisanim tehničkim uslovima za donji nosivi sloj.

Završna konstrukcija pješačke staze mora sa postojećom činiti monolitnu celinu (kocka, betonska ploča, ravele, kamena ploča, kaldrma itd.) i zadovoljiti estetske i tehničke uslove (nagibi, ravnost, kontakti u nivou, odvodnja, sprečavanje delovanja mraza-fuge itd.).

Ukoliko se radi o uobičajenoj konstrukciji beton i habajući sloj asfalta, zatvaranje završnog sloja rova izvodi se tako da se izradi betonski sloj minimalne debljine 10 cm u nivou 2 cm ispod površine pješačke staze. Asfaltni habajući sloj se nanosi preko betonske podloge. Kvalitet i vrsta asfalta moraju odgovarati osnovnom asfaltu pješačke staze. Kontakt sa postojećim asfaltnim slojem izvodi se zagrejavanjem postojećeg sloja, a zatim vrućim spajanjem sa preklopom debljine od najmanje 2 cm.

3.1.6. Prokopavanje parkovskih površina i zatrpavanje prokopa

U blizini drveća iskop se obavlja ručno uz obaveznu zaštitu vitalnih delova korenja na koje se naiđe (debljina prečnika iznad 5 cm).

Zaštita korenja sastoji se od pažljivog potkopavanja i omotavanja korenja rebrastim kartonom, natron papirom ili drugim prikladnim omotačem (nije dopuštena ljepenka ili drugi materijal sa bitumenskim premazima, kao ni uvezivanje žicom).

Zaštitni omotač se obavezno skida prije zatrpavanja rova.
Ukoliko korjen naliježe na montiranu instalaciju (objekat), potrebno ga je obezbediti tako što će se na mjestu dodira ostaviti zaštitni omotač.

Zatrpavanje rova na mjestu gde postoji korjenje obavezno se vrši ručno uz nabijanje ručnim nabijačem. Samo korjenje oblaže se humusom bez kamenih primesa i ilovače i obavezno nabija ručnim nabijačem da bi se sprečila deformacija koja bi izazvala sleganje materijala.   

Čitav rov zatrpava se u slojevima uz obavezno nabijanje do stepena zbijenosti koji garantuje da neće doći do sleganja materijala. Višak materijala odvozi se na deponiju.

Rekonstrukcija travnjaka i niskog nasada mora obuhvatiti cjelu parcelu kroz koju prolazi instalacija, a ne samo uski pojas neposredno iznad i uz rov.



Srušena ili oštećena stabla moraju se nadoknaditi odgovarajućim brojem sadnica po izboru i nalogu stručnjaka hortikulture.



3.1.7. Iskopi

Iskopi koji će se izvoditi mogu biti iskop i dokopavanje rovova za cjevovode, kanale kao i drugu vrstu iskopa koje se mogu pojaviti tokom izvođenja radova. Nakon uklanjanja svega što je potrebno, raščišćavanje zemljišta i iskolčavanje trase treba započeti s iskopom prema kotama i mjerama u projektu ili u nacrtima, odnosno eventualno prema drugim uputstvima datim pismeno od strane Nadzornog organa. Na mjestima gde se naiđe na neprikladno zemljište, koje Nadzorni organ smatra nepogodnim, iskop će se izvoditi ispod kota navedenih u projektu, a prokopani prostor će se zapuniti odgovarajućim materijalom prema uputstvu Nadzornog organa. Iskopani materijal koji Nadzorni organ proglasi kao nepodesan kao i višak iskopanog materijala koji preostaje nakon zatrpavanja rovova i sličnih radova označiće se kao višak iskopa. Izvođač je dužan da sav višak iskopa utovari u vozila i odveze na za to određenu deponiju.

Po pravilu iskopi će se izvoditi gde god je to moguće, odgovarajućom građevinskom mehanizacijom.

Kod iskopa rovova Izvođač je dužan da vodi računa o pokosu bočnih strana kako ne bi došlo do nepotrebnog obrušavanja zemlje u već iskopani prostor. Pokos bočnih strana treba da je u skladu sa geomehaničkim osobinama i vrstom zemljišta u kome se vrši iskop i propisima o higijensko-tehničkoj zaštiti prilikom izvođenja ovakvih radova.

Prilikom izvođenja zemljanih radova kao i ostalih radova Izvođač je dužan da iste zaštiti od podzemnih, nadzemnih i ostalih voda koje se mogu pojaviti, izradom privremenih objekata, crpljenjem vode ili na neki drugi pogodan način. Odbrana od voda tj. izrada privremenih radova i objekata, crpljenje voda i slični radovi ne plaćaju se posebno ukoliko isti nije posebno iskazan u troškovniku radova za pojedinu instalaciju ili objekat.

U troškovniku radova za svaku vrstu odnosno poziciju iskopa navedena je odgovarajuća kategorija zemljišta u kome se izvodi iskop.

Količine pojedinih vrsta i kategorija iskopa prikazane su na osnovu podataka iz projekta, a obračun i plaćanje će se vršiti na osnovu stvarno utvrđene kategorije zemljišta tokom izvođenja radova. Utvrđivanje kategorije zemljišta u kojoj se izvodi iskop, vršiće  Nadzorni organ nakon izvršenog iskopa na određenom objektu ili dionici kolektora.

3.1.7.1. Iskop rovova

Iskop rovova na trasama kanalizacije izvodiće se prema odredbama  ovih uslova koji su navedeni u prethodnom tekstu ovih tehničkih uslova. Iskop rovova može biti širine i dubine u skladu sa projektom. Iskopani materijal se odlaže sa strane iskopanog rova najmanje 0,5 m od ivice rova radi kasnijeg zatrpavanja rovova ili utovara i odvozi na određenu deponiju.

Obračun i plaćanje vršiće se po 1 m3 iskopanog rova ovisno od širine i dubine istog kao i od kategorije zemljišta u kome je iskop izvršen sa odbacivanjem iskopanog materijala najmanje 0,5 m od ivice rova. Jediničnom cjenom iskopa rovova obuhvaćeni su svi radovi koji su vezani za ovakvu vrstu iskopa a nisu posebno navedeni u troškovniku radova.

3.1.7.2. Dokopavanje rovova

Dokopavanje rovova na trasama kolektora izvodiće se na onim mjestima gde su takva dokopavanja potrebna radi montažnih radova prilikom polaganja cjevi i armatura.   Dokopavanje može biti u rovu bez obzira na širinu a na dubini do 2 m i od 2 do 4 m. Dokopavanje može biti bočno u širini i u dubini, kakav slučaj bude. Iskopani materijal se odlaže sa strane rova najmanje 0,5 m od ivice iskopanog rova radi kasnijeg zatrpavanja istog, odnosno radi odvoza na određenu deponiju.

Obračun i plaćanje vršiće se  po 1 m3 dokopavanja rova bez obzira na širinu dokopavanja, ali zavisno od dubine iskopa: za dubinu do 2 m, za dubinu 2- 4 m i za dubinu 4-6 m, ili zavisno od kategorije zemljišta u kome je izvršeno dokopavanje. 

Jediničnom cjenom dokopavanja rovova obuhvaćeni su svi radovi koji su vezani za ovakvu vrstu iskopa a nisu posebno navedeni u troškovniku radova.

3.1.7.3. Dodatak za otežan rad

Prilikom iskopa i dokopavanja rovova na trasama objekata na pojedinim delovima trase mogu se pojaviti otežani uslovi za izvođenje radova. To su slučajevi kada se radovi izvode u mokrom i raskvašenom zemljištu, na delovima trase kada sa podzemnim instalacijama, u slučajevima kada je normalan iskop otežan radi razupirača i slični slučajevi. U ovakvim slučajevima Izvođač ima pravo na dodatak za otežane uslove rada pri iskopu, ukoliko isti nisu u predmjeru radova precizno opisani. Sve ovakve slučajeve utvrđuje i odobrava Nadzorni organ na osnovu piosmenog zahtjeva Izvođača.

Obračun i plaćanje vrši se po 1 m3 izvedenog iskopa ili dokopavanja rovova bez obzira na širinu i dubinu rova kao i bez obzira na grupu zemljišta u kojoj je izvršen iskop pod otežanim uslovima, a na osnovu uvida i odobrenja Nadzornog organa. Jediničnom cjenom za otežane uslove prilikom iskopa i dokopavanja rovova obuhvaćeni su svi troškovi i radovi koji su vezani za ovakve slučajeve a nisu posebno navedeni u troškovniku radova.

3.1.7.4. Planiranje dna rovova

Po završenom iskopu rova i kanala a prije početka radova na betoniranju i montaži objekata treba izvršiti planiranje dna prema merama uzdužnog profila u projektu. Iskopani materijal treba izbaciti iz rova na određenu udaljenost zatim isti, ako je višak iskopa, odvesti na deponiju. Predviđa se planiranje dna rova širine do 1 i preko 1 m.
Obračun i plaćanje vrši će se po 1 m2 isplaniranog dna rova širine do 1 i preko 1 m već kakav slučaj bude. Jediničnom cjenom su obuhvaćeni i svi ostali radovi i troškovi koji se normalno javljaju kod izvođenja ovakvih radova.




3.1.7.5. Razupiranje rovova 

Prilikom iskopa i dokopavanja rovova na trasama kolektora ili instalacija koje se rekonstruišu može se na pojedinim delovima trase pojaviti potreba razupiranja bočnih strana rovova usled lošeg geološkog sastava zemljišta. Ukoliko se takav slučaj pojavi Izvođač je dužan da o tome pismeno obavesti Nadzornog organa. Kada Nadzorni organ razmotri prijavljeni slučaj i odobri razupiranje, Izvođač je dužan da izvede to razupiranje pogodnim sredstvima i materijalom. 

Razupiranje treba izvesti na takav način da razupirači ne ometaju normalno odvijanje radova. Po završetku radova u rovu prilikom zatrpavanja, razupirače treba postupno skidati i vaditi uporedo sa napredovanjem zatrpavanja, kako ne bi došlo do naglog obrušavanja zemlje u rov i u vezi sa tim do oštećenja izvedenih objekata. Rastavljene i izvađene razupirače treba odneti sa gradilišta odnosno sa mjesta na trasi gde su isti bili upotrebljeni.


Obračun i plaćanje vršiće se po 1 m rova bez obzira na dubinu rova. Jedinčnom cijenom iskopa obuhvatiti i sve troškove razupiranja rova.

3.1.7.6. Crpljenje vode

Prilikom iskopa i dokopavanja rovova kao i ostalih radova na trasama vodoprivrednih objekata može se na pojedinim delovima trase pojaviti podzemna voda koju treba na pogodan način odstraniti crpljenjem radi nesmetanog odvijanja radova. Ukoliko se ovakav slučaj pojavi Izvođač je dužan da o tome obavesti Nadzornog organa. Kada Nadzorni organ razmotri prijavljeni slučaj i odobri crpljenje vode Izvođač je dužan da na takvom mjestu postavi uređaj ili uređenje za crpljenje vode sa svim potrebnim instalacijama. Jedan uređaj za crpljenje vode treba da ima kapacitet najmanje 40-60 lit/sek bez obzira na dubinu odnosno visinu crpljenja. Crpljenje vode treba izvoditi na takav način da se iscrpljena voda ne vraća na mjesto odakle se crpi ili da se odliva na ostale delove trase, ovo se može postići samo polaganjem privremenog cjevovoda dužine oko 100 m, od uzvodnog šahta do prvog nizvodnog izgrađenog šahta.

Prečnik privremenog cjevovoda, za odvod vode od pumpanja, treba da bude takav da omogućava transport vode u količini 700-800 l/s. 

Izvođač treba da postavi onoliki broj crpnih uređaja koji će uspešno da snize nivo vode i odstrani vodu sa mjesta gde se ista pojavi tako da se radovi u toku mogu normalno izvoditi.

Izvođač može odstraniti uređaj ili uređaje za crpljenje vode po završetku radova za koje je isto bilo potrebno ili po odobrenju Nadzornog organa, kada isti utvrdi da nema više potrebe za crpljenjem vode.

Obračun i plaćanje vršiće se po 1 m izgrađenog kolektora, a potrebno crpljenje vode treba svesti na trošak 1 m izgrađenog kolektora, imajući u vidu količine vode navedene u Tehnologiji izvođenja radova. Jediničnom cjenom za crpljenje vode obuhvaćen je transport i postavljanje uređaja za crpljenje vode, sa svim potrebnim instalacijama, rad uređaja za vreme crpljenja vode sa rukovaocem uređaja, rastavljanje i otprema uređaja sa instalacijom nakon završenih radova ili odobrenja Nadzornog organa, kao i svi troškovi i radovi koji su vezani za ovakvu vrstu radova a isti nisu posebno navedeni u troškovniku radova.

Crpljenje vode planirati u slijedećim očekivanim kapacitetima:

crpljenje fekalne vode se izvodi neprekidno u toku građenja fekalnog kolektora, kapacitetom 40-60 l/s

U kišnom periodu, pored crpljenja crpljenje fekalne vode, kapacitet opreme za crpljenje treba da omogući i crpljenje kišnice u dodatnoj količini 400-600 l/s, zavisno od intenziteta kiše.

3.1.8. Zatrpavanje i deponovanje

Zatrpavanje rovova na trasi kanalizacionih cjevovoda treba izvršiti nakon što su položene cjevi i objekti pregledani, ispitani i nakon označavanja mjesta cjevovoda i priključaka. Materijal za zatrpavanje mora biti propisani materijal ovisno od mjesta gde se zatrpavanje izvodi odnosno u skladu sa odredbama uslova za prokopavanje javnih površina radi izgradnje i opravke podzemnih instalacija i uređaja na području grada a  koji su navedeni u ovim tehničkim uslovima u tački 1.

Iskopani materijal se deponuje privremeno sa strane rova ili na određenim privremenim deponijama ukoliko će  isti koristiti za zatrpavanje rovova. Višak iskopanog materijala preostao nakon zatrpavanja utovara  se u vozila i odvozi na odeđenu deponiju.

3.1.8.1. Zatrpavanje rovova pjeskom
Nakon polaganja cijevi na pripremljenu posteljicu i ispitivanje kolektora, isti se zatrpavaju peskom u sloju odgovarajuće debljine iznad temena cjevi. Treba upotrebiti čist pesak bez štetnih primesa, otpadaka, krhotina kamena i slično. Nasuti pesak se nabija lakim nabijačem do potrebne zbijenosti.

Obračun i plaćanje će se vršiti po 1 m3   nabavljenog, dopremljenog, razastrtog i nabijenog peska. Jediničnom cjenom obuhvaćeni su svi radovi i troškovi koji su vezani za nabavku i razastiranje peska a nisu posebno navedeni u troškovniku radova.

3.1.8.2. Zatrpavanje rovova zemljom

Zatrpavanje rovova iskopanim zemljanim materijalom izvešće se u skladu sa odredbama uslova za prokopavanje javnih površina radi izgradnje podzemnih instalacija i uređaja na području grada tj. na svim onim mjestima gde se ne zahtjeva izgradnja ,,donjeg nosećeg sloja”, odnosno u ovom projektu za zatrpavanje rovova elektro i PTT instalacija koji se nalaze u zelenim površinama. Za zatrpavanje rovova treba upotrebiti iskopani zemljani materijal kojeg je odobrio Nadzorni organ za tu svrhu.

Prilokom zatrpavanja rovova treba prvo razastrijeti i nabiti pijesak ispod i oko kanalica.Zatrpavanje se nastavlja u slojevima debljine od 15 do 30 cm po celoj širini rova sve dok se ne dostignu projektom predviđena visina zatrpavanja.


Nasuti materijal treba nabijati tako da se postigne zbijenost 85% na djelovima rovova u zelenim površinama, maksimalna gustoća uz optimalnu vlažnost prema standardu  JUS U. B. 1. 045. 

Mehaničku zbijenost treba postići pneumatskim ili vibro nabijačem osim prvog dela rova oko položenih cjevi. 

Ispitivanje zbijenosti treba da dokaže da li zatrpavanje rovova iskopanim  zemljanim materijalom odgovara postavljenim zahtjevima i izvršiće se na mjestu koje odredi Nadzorni organ. Ako rezultati ispitivanja ne zadovoljavaju u tom slučaju treba izvršiti i iskop nasutog materijala i ponovo nabijati dok sa ne postigne zahtjevana zbijenost.

Obračun i plaćanje vršiće se po 1 m3 zatrpanog rova iskopanim zemljanim materijalom odgovarajuće zbijenosti.

Jediničnom cjenom obuhvaćeni su svi radovi i troškovi koji su vezani za ovakvu vrstu radova a nisu posebno navedeni u troškovnicima radova.

3.1.8.3. Utovar i odvoz na deponiju

Sav višak iskopanog materijala koji je preostao nakon zatrpavanja rova ili nakon drugih radova treba utovariti na vozila i odvoziti na deponiju koju će odrediti Nadzorni organ.

Obračun i plaćanje vršiće se po m3 utovarenog, preveženog i deponovanog viška iskopa bez obzira kojoj kategoriji odnosno vrsti zemljišta pripada. Količina viška iskopa se utvrđuje razlikom količine iskopanog materijala mereno u sraslom stanju od koje se odbija količina istog tog materijala upotrebljenog za zatrpavanje rovova i druge radove takođe mere na sraslom stanju. Jediničnom cjenom su obuhvaćeni svi ostali radovi i troškovi koji se normalno javljaju kod ovakvih radova.

4. BETONSKI RADOVI

4.1. Uvod

Osnovni sastavni delovi (agregat, cement i voda) treba da zadovolje JUS za sastav delova betona MB 10 do MB 30. Beton treba da odgovara osnovnim uslovima JUS. Poseban uslov je kompaktnost i otpornost na mraz. Sav beton u principu treba ugraditi mehanizovano uz pogodno odabranu i pripremljenu organizaciju rada, a na osnovu projekta betona. Njegovanje i održavanje betona treba provesti  najmanje 7 dana nakon ugradnje po odgovarajućim propisima.


4.2. Materijal za izradu betona

Za izradu betona treba koristiti cement domaće proizvodnje. Odabrani tip i vrsta cementa se neće menjati bez pismenog odobrenja Nadzornog organa. Kopije ispitivanja cementare treba ažurno dostavljati za svaki šaržu i pošiljku cementa.

Agregat treba da bude tvrd, čvrst, postojan i čist, oprani šljunak ili drobljeni kamen koji sadrži najviše 0,5% težine pljosnatih izduženih i lomljenih zrna. Sve frakcije treba da budu zastupljene u propisanim razmerama. Voda treba da bude pitka, čista bez sadržaja ulja i masti, kiselina ili štetnih količina organskih tvari. U principu smije se koristiti voda samo  iz gradskog vodovoda.

Uskladištenje cementa, agregata (sitnih a posebno krupnijih frakcija) trba vršiti prema važećim propisima za njihovu zaštitu od vlage, prašine, blata i organskih materijala. Uskladištenje treba organizovati svrsishodno, tako da se materijal lako odabire i da se rukovanje svede na minimum.

4.3. Ispitivanje betona

Ispitivanje kvaliteta ugrađenog betona treba da se provede sukcesivno u toku ugradnje. Ispitivanje probnih uzoraka treba da  vrši za to kvalifikovana institucija koja će se izabrati uz saglasnost Nadzornog organa. Tri probne kocke za ispitivanje kvaliteta betona će se uzimati za svakih 20 m 3 ugađenog betona i za svaku marku betona. Na kockama obavezno naznačiti datum izrade, broj i oznaku uzorka, mjesto ugradnje u konstrukciju. Ispitivanje čvrstoće  na pritisak probnih kocki treba vršiti nakon 7 i nakon 28 dana od dana ugradnje. 

4.4. Ugradnja betona

Kod ugradnje betona treba posvetiti posebnu pažnju sprječavanja segregacije betona te da slobodan pad betona kod ugradnje ne bude veći od 2 m. Brzina betoniranja treba da bude takva de je beton u svakom trenutku plastičan. Beton koji je delimično vezan ili koji sadrži nepoželjne primese ne smije se ugraditi. Ugradnja betona treba da se vrši upotrebom mehaničkih vibratora. Tolerancija mera kod izvođenja betonskih elemenata može iznositi najviše +/-1 cm.

4.5. Betonski radovi

Betonski objekti, kod izgradnje kanalizacionog sistema su temelji revizionih okana, reviziona okna i slični radovi. Svi ovi objekti će se izvoditi prema odgovarajućim projektima koje će Investitor dostaviti blagovremeno Izvođaču na raspolaganje. Svi ovi objekti će se izvoditi u betonu odgovarajuće marke prema projektu. Obračun i plaćanje vršiće se po 1 m3 betona odgovarajuće marke u određeni objekat kanalizacionog sistema, prema opisu radova u troškovniku radova. Jediničnom cjenom obuhvaćena je i izrada, postavljanje i skidanje eventualno potrebne oplate, kao i svi ostali radovi i troškovi  koji se normalno pojavljuju kod ovakvih objekata, a isti nisu posebno navedeni u troškovniku radova. Priprema i ugradnja betona izvodiće se prema uslovima u prethodnom članu Betonski radovi.





Sve betonske i armiranobetonske radove treba izvoditi u skladu sa Pravilnikom o tehničkim mjerama i uslovima za beton i armirani beton ( PAB )

Materijal za izradu betona

Betoni koji se ugrađuju na gradilištu, treba da su pripremljeni od portland cenenta, agregata, vode, dodataka za beton i čelika za armirani beton.
· Portland cement : treba treba da odgovara JUS B.C1.011. Odabrani tip se neće mijenjati tokom izvođenja radova bez pisanog odobrenja nadzornog organa. Kopije izvještaja o ispitivanju cementa fabrike cementa treba ažurno da dostavljaju za svaku isporuku cementa.

· Agregat : treba bit tvrd, čvrst postojan, ne smije da sadrži više od 1% težine gline, škriljaca, liskuna, oblijepljenih zrna, lužina, uglja ili drugih štetnih sastojaka. Granulometrijski sastav treba da se uskladi u propisane granulometrijske krive u skladu sa PAB.

· Voda : za miješanje je pitka, čista bez ulja, kiselina ili štetnih količina organskih tvari, lužina i drugih soli. Obično se upotrebljavaju vode iz gradskog vodovoda, bunara i samo se takva voda smije koristiti za spravljanje betona.

Ukoliko dođe do stvaranja grudvi u betonu usled topline agregata, vode ili cementa ili iz drugih razloga takav beton će se ostranit sa gradilišta.

Ispitivanje materijala za beton

Ispitivanje materijala koji se koriste za spravljanje betona izvođač će obavljati u skladu sa PAB i relevantnim standardima za svaku vrstu materijala, sam u laboratoriji na gradilištu ili kod ovlaštene institucije.

Laboratorija za ispitivanje betona mora biti dovoljne veličine da se mogu uskladištit oprema i uzorci. Izvođač treba osigurati odgovarajuću radnu snagu za pripremu probnih tijela.

Izradu,rukovanje i vlaženje probnih tijela vršiće isključivo stručno osoblje instituta koje je kompetentno za ispitivanje. Osoblje ove institucije će uz saglasnost nadzornog organa, uzeti i ispitati sve uzorke materijala a sve u skladu sa PAB, odabrati izraditi, njegovati i ispitati probna tijela, odrediti slijeganje konusa i nakon što je određena receptura za razne projektovane čvrstoće betona ispitati agregat kod svake promjene svojstva ili izbora materijala, a najmanje jednom za svakih 50 m3 agregata. Uzorci se uzimaju na izvoru u kamenolomu, šljunkari a kada je izvor odobren iz silosa betonare.

· Ispitivanje agregata obuhvata

· analizu prosijavanja koja se obavlja u skladu sa JUS U.M8.20

· ispizivanje prisustva organskih materijala u skladu sa JUS B.B8.039 i B.B.040

· postojanost prirodnog agregata na mrazu upotrebom natrijum sulfata u skladu sa JUS B.B8.044

· postojanost prirodnog agregata na dejstvo mraza u skladu sa JUS B.B8.001

· lake čestice u agregatu u skladu sa JUS B.B8.034

Izvođač radova ne smije pristupiti betoniranju dok nadzorni organ nije odobrio recepture za betonske smjese i predviđeni granulometrijski sastav agregata.

Receptura : međusobni količinski odnosi materijala u betonu odredit će se prema recepturi ustanove za ispitivanje materijala.Uradit će se probne smijese sa odgovarajućim slijeganjem konusa, da bi se odredila najgušća smjesa,sa najmanjom količinom vodom, a da se pri tome zadovolji tražena čvrstoća. Omjer cementa prema agregatu odredit će se težinski a najmanje 250kg/m3  betona, osim kod lakog betona za ispune gdje količina cementa može biti manja. Za betone izložene vanjskim uticajima najmanja količina cementa je 350kg/m3. 

Konzistencija : Izvođač je dužan uvjerit se da može proizvest beton zadovoljavajuće kvalitete, bez šupljina gnijezda i prekomjerne  količine mjehurića zraka, a navedene konzistencije.

Ispitivanje na pritisak : Napravit će se najmanje tri probne kocke za svakih 20 m3 betona tj. za svaku marku betona u tih 20 m3 . Na kockama će se označiti datum izrade, broj i oznaka uzorka, gdje je beton ugrađen te rezultati slijeganja konusa. Iz jednog mijesta, odnosno šarže betona, ne treba uzeti više od probne kocke. U slučaju da čvrstoća probne kocke nakon 7 ili 28 dana ne zadovoljava, nadzorni organ ima pravo i obavezu da zahtjeva dodatno ispitivanje  uzimanjem cilindričnog uzorka prema PAB.

Sve izmjene i/ili zahtjevane korektivne mjere izvest će izvođač radova o svom trošku po naređenju nadzornog organa, a bez ikakvog troška investitora.

Nadzorni organ je isključivi tumač potrba dopunskih ispitivanja i njegova ocijena je konačna.

Ugradnja betona

Kod ugradnje betona, posebnu pažnju treba posvetiti sprečavanju segregacije betona. Kod ugradnje slobodni pad betona ne smije iznosit više od 2 metra. Brzina betoniranja trba biti takva da je beton stalno plastičan, da lako teče na mjesta ugradnje. Beton ne trba položiti dalje od 2 m od konačnog položaja. Beton koji je vezao, u kome ima primjese starog betona, koji je odležao pa ponovo izmješan ne smije se ponovo ugradit. Sav beton će se ugradit pomoću mehaničkih vibratora, a najmanje jedan vibrator treba biti na raspolaganju za svakih 10 m3  ugrađenog betona na sat. Vibratore odobrava nadzorni organ.

Vibrator će direktno biti uronjen u beton a intezitet treba da bude takav da pretvori beton u tečnu kašu i eliminiše vazduša gnijezda.
Uslov kvaliteta betona

Beton treba da ispunjava prvenstveno uslov nepropusnosti i uslov kvaliteta, odnosno marke koji je propisan. O tome koliko je neki proračunski sastav betona dobar s obzirom na zahtijevane osobine, može se ocijenit tek prema rezultatima ispitivanja probnih ugleda koji će se predhodno napraviti i ispitati. Svrha predhodnih ispitivanja je da se pribavi dokaz da određeni sastav betona, obezbeđuje (garantuje) njegove zahtjevane osobine, te se stoga predhodna izrada probnih tijela ne može izostaviti.

Ako je zahtjevana MB 30, i ako se uzme prosječno standardno kvadratno odstupanje od 10% proizilazi da srednja čvrstoća betona na pritisak mora iznositi 33 KN/cm2. U ovom slučaju se zahtjeva vrlo ujednačena kvaliteta betona uz maksimalnu zbijenost.

Pošto će se izvođenje šahtova vršiti od gotovih betonskih cijevi ili nekih drugih prefabrikovanih elemenata, za ugrađivanje istih potrebno je pribaviti atestnu dokumentaciju proizvođača, te se prilikom ugradnje u potpunosti pridržavati upustva proizvođača. 

Beton za uređenje dna šahta - kinete

Cijevi kolektora se prekidaju na mjestu izgradnje šahtova, i ne izvode se kao neperekidan cjevovod. Na mjestima priključnih kolektora cjevovodi se prekidaju tako da je kraj cijevi ubetoniran u zidove šahta, a obrada kinete šahta se vrši do polovine visine kolektora, odnosno u skladu sa projektovanim detaljima šahtova na mjestu spajanja kolektora.

Nizvodna strana kinete se obrađuje sa proširenjem u skladu sa dimenzijama priključnog kolektora u cilju postizanja boljih hidrauličkih uslova na mjestu ušća kolektora, u svemu prema detaljima iz projekta.

Kinete šahtova se obrađuju nabijenim betonom MB 30, tako da se ostvari pad od unutrašnjih rubova šahta prema otvoru za inspekciju cijevi, površine kinete dodatno se obrade cementnim malterom razmjere 1:1, u cilju postizanja potpune vodonepropusnosti.

Obračun i plaćanje se vrši po m3 ugrađenog i zbijenog betona odgovarajuće marke, sa finalnom obradom površina cementnim malterom ukoliko količina betona za kinetu nije ušla u jediničnu scijenu šahta.
4.6. Armirački radovi

4.6.1. Materijal i upotreba

Svi čelici koji se koriste za armiranje betonskih konstrukcija ili betonskih elemenata, kao i način ugradnje, moraju zadovoljiti uslove propisane Pravilnikom o tehničkim normativima za beton i armirani beton (Sl. list SFRJ, br. 11/1987).

Za armiranje konstrukcija i elementa od betona koristi se betonski čelik (glatki i rebrasti) kao i zavarene armaturne mreže (od glatkog i rebrastog čelika).

Glatki betosnki čelik, oznake GA, koristi se za izradu betenskog željeza u šipkama prečnika 5mm ≤Ø≤ 12 mm oznake GA 220/340 (Č.002) ili u šipkama 5mm ≤Ø≤ 36 mm oznake GA 240/360 (Č.0300).

Rebrasti betonski čelik, oznake RA, koristi se za izradu betonskog željeza u šipkama prečnika 6mm ≤Ø≤ 14 mm oznake RA 400/500-1 (Č.0550) ili u šipkama 6mm ≤Ø≤ 40 mm oznake RA 400/500-2 (Č.0551).

Zavarene armaturne mreže, izrađene su od glatkog ili rebrastog čelika  prečnika 4mm ≤Ø≤ 12 mm, oznake MAG 500/560 za glatke šipke i MAR 500/560 za rebraste šipke.

4.6.2. Kvalitet materijala

Čelici koji se koriste za armiranje betonskih konstrukcija i betonskih elemenata moraju zadovoljiti zahtijeve standarada JUS U.M1.091, JUS U.M1.092.

4.6.3. Kontrola kvaliteta materijala

Kvalitet ugrađenih čelika mora zadovoljiti uslove propisane standardom JUS C.B0.500/72; JUS C.B3.021; JUS C.K6.020/55; JUS C.K6.021/57; JUS C.K6.210/86;

Dinamička čvrstoća ugrađenih čelika se dokazuje u skladu sa JUS Č.K6.020.

Prijanjanje betona i čelika prema JUS U.M1.090

Podesnost za zavarivanje prema JUS C.K6.020

4.6.4. Zaštitni sloj betona

Debljina zaštitnog sloja betona je propisana je Pravilnikom za BAB (član 135.) u zavisnosti od tipa konstrukcije, stepena armiranja i načina ugradnje betona, kao i u zavisnosti od agresivnosti sredine (član 113.), i kreće se od 1.5 – 2.0 cm.

Ukoliko je zaštitni sloj betona veći od 5.0 cm, mora se posebno armirati tankom armaturnom mrežom u skladu sa članom 136. PBAB.

4.6.5. Raspoređivanje armature u presjecima elemenata

Položaj armature u betonskim elemnetima morabiti prema detaljima iz projekta, ali takav da omogućava efikasnu ugradnju betona i postizanje kvalitetnog zaštitnog sloja betona u svemu prema PBAB (član 137. i 138.)

4.6.6. Oblikovanje armature

Armarura se savija i oblikuje u hladnom stanju i nastavlja na način određen projektom konstrukcije.

Čišćenje, sječenje, savijanje betonskog čelika u šipkama, vezivanje armature u projektovani položaj i izradu uzengija i završetaka šipki, vršiti u svemu prema PBAB (član 139. do član 147.) kao i detaljima iz projekta.

4.6.7. Sidrenje armature

Siderenje armature u prvili se vrši pravim dijelom, sa kukom, sa povijanjem u profilu i zavarenim poprečnim šipkama.

Dužine sidrenja su određene PBAB (član 148 do član 159).

4.6.8. Nastavljanje armature

Nastavljanje zategnute armature se po pravilu ne vrši preklapanjem, nego se koriste nastavci sa kukom, pravi nastavci ili nastavci sa zavarenom poprečnom armaturom.

Dužine preklopa, raspored preklopa, razmak od najbliže površine betona iostali uslovi vezani za nastavljenje armature propisani su u PBAB (član 160 do član 166).

4.6.9. Skladištenje armature

Prilikom transporta i uskladištenja čelika ne smije doći do mehaničkih oštećenja ili loma armaturnih šipki na mjestu varenja.

Prilokom skladištenja naročito paziti da ne dođe do mješanja glatkog betonskog čelika oznake GA 220/340 i GA 240/360, zbog bitno različitih mehaničkih svojstava ova dva tipa armature.

Prilikom skladištenja i manipulacije u skladištu i na gradilištu naročito paziti da ne dođe do zamašćivanja armaturnih šipki ili kontakta sa materijalima koji mogu umanjiti atheziju betona, kao i do gubitka oznaka čelika ili smanjenja presjeka usled korozije armature.

Kod gotovih armaturnih proizvoda (mreže ili radionički pripremljeni armaturni elementi) ne smije doći do savijanja ili pomjeranja pozicija šipki iz proizvodnog položaja.

4.6.10. Ugradnja armature

Prije ugradnje, armatura se mora očistiti: od ljuski oksida zaostalih od proizvodnje; od korozije kao i od masnoća i prljavštine.

Armatura se dovodi u projektovani položaj pomoću potrebnog broja odgovarajućih podmetača i graničnika, kao i međusobnim povezivanjem šipki. Povezivanje šipki se vrši paljenom žicom debljine Ø1.4 mm.

Radi osiguranja projektovanog položaja armature u toku beteniranja, prije ugradnje betona armatura se mora dobro povezati i pomuću podmetača i graničnika učvrstiti za oplatu.

Prilikom ugradnje pocinčanih čeličnih elemenata u beton ne smije doći do kontakta tih elemenata sa armaturom.

Prije početka betoniranja mora se zapisnički utvrditi da li montirana armatura zadovoljava u pogledu:

· broja, prečnika šipki i položaja šipku u odnosu na projektovani položaj istih.

· učvršćenja armature u oplati.

· mahaničkih karakteristika ugrađenog čelika (granica razvlačenja i granica kidanja)

4.6.11. Ugradnja betona

Nakon provjere karakteristika i položaja armature pristupa se betoniranju prema pripremljenom projektu betona, koji priprema izvođač radova i dostavlja nadzornom organu projekta, u roku ne kraćem od 7 dana prije početka betoniranja.

Projektom betona mora biti obuhvaćeno: spravljanje betona sa potrbnim recepturama i materijalima za spravljanje betona, uslovi transporta betona, tehnologija ugradnje betona, prekidi i nastavljanje betoniranja, predviđena njega ugrađenog betona, te ostali uslovi vezani za nabavku gotovog betona, transport betona i ugradnju betona.

Za sve ugrađene betone, Projektom betona moraju biti definisane vrste ispitivanja i broj uzoraka betona potrebni za Završnu ocjenu kavlieta ugarađenih betona, u skladu sa PBAB član 277. 

Završna ocjena kvaliteta betona mora da obuhvati posebno kvalitet betona na mjestu proizvodnje (betonari) a posebno na mjestu ugradnje (ugrađeni beton).

Projekat betona priprema, za potrebe Izvođača radova, institucija ovlašćena za vršenje poslova kontrole kvaliteta betona ili lice koje posjeduje licencu za izvođenje radova, a u skladu sa PBAB.

5. MONTAŽNI RADOVI

5.1. Uvod

Montažni radovi obuhvataju preuzimanje proizvoda i materijala koje Investitor nabavi za potrebe  kanalizacionih cjevovoda, a na osnovu ponudbene dokumentacije: nabavke cjevi. Proizvode i materijal za koje Investitor obezbedi sredstva plaćanja Izvođač će preuzeti od izabranog isporučioca tih proizvođača i materijala. Ostali proizvodi i materijali koji su potrebni za montažne radove, a nisu ovim tehničkim uslovima i troškovnicima radova navedeni da se preuzimaju, Izvođač je dužan da iste nabavi i ugradi o svom trošku. Izvođač će preuzimati ponude materijale za organizaciju gradilišta, odnosno one materijale kakav slučaj bude bio. Montažnim radovima je dalje obuhvaćen prenos, spuštanje u rovove ili u okna proizvoda i materijala, montaža i ugradnja, spajanje, zaptivanje, hidrauličko ispitivanje i ispiranje kolektora pre puštanja u pogon. Montažnim radovima su obuhvaćeni i svi oni radovi koje treba izvesti radi normalnog rada kanalizacionog sistema.

5.2. Montaža kanalizacionih cjevi

5.2.1. Fekalna kanlizacija
Ovaj rad obuhvaća preuzimanje, prevoz loko transport, raznošenje duž rova, spuštanje u rov, montaža i ugradnja, zavarivanje, zaptivanje, hidrauličko ispitivanje, ispiranje i pranje cjevovoda određenog nazivnog promera, već kakav slučaj bude bio.

Kod montaže kanalizacionih cjevovoda, obavezno je pridržavanje uputstva za montažu cjevovoda, koje je propisao proizvođač cjevi (PP cijevi ).

Obračun i plaćanje vršiće se po 1 m1 ugrađene kanalizacione cjevi određenog nazivnog promera i vrste cjevi sa svim napred opisanim radnjama. Jediničnom cjenom su obuhvaćeni i svi ostali radovi i troškovi koji se normalno javljaju kod izgradnje ovakvih objekata.

5.3. Hidrauličko ispitivanje kanalizacione mreže

Kod građenja kanalizacije potrebno je vršiti ispitivanje izgrađene mreže, kao što se to radi i kod vodovoda, a u cilju dokazivanja kvaliteta izvedenih radova i ugrađenih materijala.

Ne smije se dozvoliti prekomerna infiltracija vode u mrežu (mlaz spoljne vode) niti eksfiltracija (gubitak kanalskog sadržaja) iz razloga stabilnosti objekta, a curenje otpadne vode u teren prouzrokuje štetne posledice sa sanitarnog stanovišta.

Da bi se obezbedila potrebna vododržljivost kanalizacione mreže, potrebno je da cjevi (kanali) budu vododrživi, a spojeve treba uraditi tako da obezbjede vodonepropusnost pod određenim uslovima.

U pravilno izvedenoj kanalizacionoj mreži ne smije da bude ni infiltracije ni eksfiltracije.

Provjera kvaliteta izvedenih spojnica i mreže, za  kolektore vrši se u zavisnosti od nivoa podzemne vode u terenu, na sledeće načine:

a) Suv teren

Ispituje se procjeđivanje vode iz kolektora u teren.

Za ovo ispitivanje mora se deo kanalizacionog cjevovoda, između šahtova, napuniti vodom do visine od 4 m iznad temena cjevi, kod uzvodnog šahta. Gubitak vode ne treba da prekorači vrednost datu u tabeli broj 1.

b) Teren sa visokom podzemnom vodom

Nivo podzemne vode je preko 2 m iznad kote tjemena cjevi, ispituje se prodiranje podzemne vode u cjevovod.

Ako je nivo podzemne vode na 2-4 m iznad temena cjevi, količina vode koja se infitrira u cjevi ne treba da bude veća od vrednosti datih u tabeli broj 1, za kišne kolektore, dok za fekalne kolektore ne smije biti infiltracije.

Pri nivou podzemne vode, koji je viši od 4 m iznad temena cjevi, dopuštena količina procjedne vode uvećava se za po 10% na svaki sledeći metar povišenja nivoa (preko 4 m).

c) Teren sa nižom podzemnom vodom

Nivo podzemne vode nije preko 2 m iznad kote temena cjevi, ispituje se gubitak vode iz cjevi. Postupak je isti kao za suv teren, kao u tački a) ovog uputstva.

Mjerenje količina procedne / infiltaracije vode 

Provjera kanalizacione mreže na vododržljivost, vrši se prije zatrpavanja cjevi u rovu, a način merenja količine procedne/infitrirane vode zavisi od toga da li je teren suv ili ne.

U terenima sa podzemnom vodom preko 2 m iznad cjevi, 

Mjeri se količina vode koja prodire u mrežu, postavljanjem preliva u nizvodnom šahtu/revizionom oknu.

Za kolektore zavarenim spojevima ili spojevima sa gumenim zaptivačima, nije dozvoljen gubitak vode pri ispitivanju na vododrživost, kao ni infiltracija vode u kolektor.

Kod suvog terena,
Mjerenje količina proceđene vode iz cjevovoda, može se vršiti na dva načina:
1.  Istovremeno se vrši ispitivanje na dve susjedne deonice i tri reviziona silaza. Na krajnjim silazima mreža se blindira (zatvori), a kroz srednji silaz se kanali pune vodom do određene kote. Zatim se vrši osmatranje spojnica na vododrživost, uz održavanje konstantnog nivoa vode u šahtu/revizionom silazu, u trajanju od 30 minuta. Konstantan nivo se održava dolivanjem potrebnih količina vode, koje se izmere po završetku probe.

2.  Ispitivanje se vrši na jednoj deonici, i to pre izgradnje šahtova. Krajevi kanala se zatvore posebnom vrstom zatvarača (blindaže), na kojima postoje otvori za priključenje cjevovoda za postizanje probnog pritiska. Na nizvodnom kraju se priključuje cijev za punjenje kanala, dok se na uzvodnom kraju ispušta vazduh. Cijev za punjenje mreže vodom, povezano je sa pokretnim rezervoarom, zapremine do 55 litara. Rezervoar se postavlja na 4 m iznad temena cjevi. Kanal se napuni vodom i u rezervoaru se uspostavi potreban nivo vode. Dolivanjem potrebnih količina vode, u rezervoaru se održava konstantan nivo, uz obavezno merenje dolivene vode.

Eksfiltracija (gubitak vode) se određuje na osnovu količine vode koja je dolivana za 30 minuta, pa se mora izvršiti preračunavanje rezultata merenja na m3/24 sata/km (radi upoređenja sa dozvoljenim vrednostima datim u tabeli broj 1).

Tabela br. 1: 
Dopuštene količine uliva/gubitka vode u m3/24h na 1 km dužine cjevovoda

	prečnik
	150
	200
	250
	300
	350
	400
	450
	500
	550
	600

	Beton. AB i ACC
	7.0
	20.0
	24.0
	28.0
	30.0
	32.0
	34.0
	36.0
	38.0
	40.0

	Keramičke cjevi
	7.0
	12.0
	15.0
	18.0
	20.0
	21.0
	22.0
	23.0
	23.0
	23.0

	PVC/PP cjevi
	1.4
	2.4
	3.0
	3.6
	4.0
	4.2
	4.4
	4.6
	4.6
	4.6


U vezi sa korišćenjem podataka iz gornje tabele, treba imati u vidu sledeće:

1.  Za betonske i armiranobetonske cjevi prečnika većeg od  (600 mm dozvoljene količine se mogu dobiti, tako što se za svaki naredni decimetar povećanja prečnika cjevi, količina vode poveća za po 10%, na primer:


za  ( 700 mm     (    40  +  4   =   44 m3/24h/km

2.  Za zidanje kolektora od cigala i sl., dozvoljena količina ne sme prelaziti 10 m3/24h/km, bez obzira na veličinu profila.

3.  Za kolektore od montažnih armiranobetonskih elemenata dozvoljen priliv ili gubitak vode, uzima se isti kao za armirano betonske cjevi iste površine poprečnog preseka.

4.  Dopuštene količine prilivne ili izgubljene vode, kroz zidove i dno šahtova, na 1 m njihove dubine, uzima se da je isti kao za 1 m dužine cjevi, prečnika jednakog prečniku šahta.

6.  Početak ispitivanja kanalizacione mreže na vododržljivost treba da bude bar 24 časa posle punjenja mreže.

U zavisnosti od konkretnih (terenskih) prilika, Nadzorni organ određuje koji će se postupak primeniti za ispitivanje vododrživosti predmetne kanalizacije.

6. Završni  radovi

Završni radovi su oni radovi koji se uglavnom odnose na dovođenje saobraćajnica i ostalih površina, preko kojih prolazi trasa kolektora, u prvobitno stanje, odnosno u stanje prema zahtjevima iz Tehničkih uslova za uslova za prokopavanje javnih površina, za izradu i opravku podzemnih instalacija i uređenja na području grada.

6.5. Ostali radovi

Svi ostali završni radovi koji se pojavljuju pri izgradnji ovakvih objekata a to su: dovođenje zelenih površina u prvobitno stanje, postavljanje potrebnih oznaka za objekte i, izrada elaborata sa geodetskim snimkom izvedenog objekta i ostalih podzemnih instalacija u zoni objekta, vrši se u skladu sa ovim tehničkim uslovima i važećim propisima. 

U nastavku teksta dati su standardni obrasci zapisnika o izvršenoj probi na vododrživost kolektora.

2.  TEHNOLOGIJA IZVOĐENJA KOLEKTORA OD PP CIJEVI

Cijevni materijal i upotreba

Svi fekalni kolektori su projektovani od (korugovanih) cijevi od polipropilena (PP).
Označavanje

Cijevni materijal se označava u intervalima od 2 m, a najmanje jednom na svakoj cijevi, u skladu sa odgovarajućim standardom a sadrži slijedeće oznake: standard, vanjski i unutrašnji prečnik cijevi, naziv proizvođača ili trgovačku oznaku, klasu tjemene krutosti cijevi, oznaku cijevnog materijala, modul elastičnosti cjevnog materijala, mjesec i godinu proizvodnje, mjesto proizvodnje, podatke o proizvođaču, klimatsko područje primjene, vrsta spoja ako cijev nije ravna bez integrisanog nastvka i klasu tolerancije.

Ugradnja 

Transport

Transport cijevnog materijla je isti kao i transport drugih cijevnih materijala. Zbog relativno male težine i velike tjemene krutosti, PP cijevi se jednostavno slažu jedna na drugu a kod transporta cijevi različitog prečnika mogu se uvalčiti jedna u drugu. Cijevi manjeg prečnika se pakuju u palete, koje omogućavaju jednostavnu manipulaciju i skladištenje.

Manipulacija i skladištenje

Manipulacija cijevima manjeg prečnika se obavlja sa cijelom paletom ili ručno. Za cijev većih prečnika se koriste odgovarajuće trake ili užad za manipulaciju.

Cijevi se skladište pod stehe ili na otvorenom skaldištu uz prekrivanje radi zaštite od štetnog dejstva sunčevog zračenja. Materijal za prekrivanje cijevi treba da bude od neabrazivnog materijala.

Prvi sloj cijevi se polaže na isplaniranu podlogu prekrivenu slojem pijska, radi izbjegavanja površinskih oštećenja cijevi ili podužnog izvijanja.

Posteljica za montažu cijevi

Ukoliko je dno rova od zemljanog ili sitnog pjeskovito-šljunkovitog materijala bez kamenih odlomaka, koji bi mogi oštetiti cijev, PP cijevi se mogu plagati direktno bez posteljice, uz prethodno zbijanje podloge do potrebne zbijenosti. 

Obično se cijevi polažu na sloj pijeska ili sitnog prirodnog šljunka bez oštrih ivica, krupnoće zrna do 32 mm, najmanje debljine 10-15 cm radi obetbjeđivanja ravnomjernog nalijeganja cijevi na podlogu. 

Kod PP cijevi veoma je važno obezbjediti dobro nabijanje podloge i bočnog zasipa oko cijevi, zbog uticaja uslova oslanjanja (potpornog ugla oslanjanja) na ukupnu deformaciju cijevi. 

Zbog toga su stanardima DIN i ATV propisani tipovi podloge i njihove karakteristike, kao i minimalni stepen zbijenosti podloge po Proctor-u. Tipovi podloge su svrstani u 4 klase prema karakteristikama materijala na kojem se vrši fundiranje kolektora.

Minimalni stepen zbijenosti podloge je 92% po Proctor-u.

Pomjena pravca kolektora

PP je fleksibilan cijevni materijal koji dozvoljava promjenu pravca trase kolektora bez posebnih prelaznik fitinga. Teoretski radijus krivine trase kolektora Rmin=13-14 prečnika kolektora.Zbog rebara kod korugovanih cijevi preporučuju se radijusi R=25-30 prečnika cjevovoda. Dkle, najmanji preporučeni prečnik savijanja cijevi je 7.5 m za kolektore DO=250 mm. Ova preporuka važi kako za montažu tako i za manipulaciju cijevima.

Iskop rova 

Širina rova  mora biti takva da omogući kvalitetnu montažu kolektora, a propisuje se projektom. Najmanja širina rova obično je jednaka vanjskom prečniku cijevovoda uvećanom za 0.4-0.6 m, ali ne može biti manja od 0.6 m za male prečnike kolektora. U slučaju polaganja dva ili više kolektora od PP u jedan rov, najmanje horizontalno rastojanje između vanjskih ivica kolektora ne može biti manje od 0.3 m, radi omogućavanja dobrog nabijanja materijala oko kolektora i izvođenja revizionih okana bez devijacija trase kolektora.

U ovom projektu je najmanje rastojanje između vanjskih ivica kolektora 0.4 m.

Standardom ATV-A 127 širina rova (B) je svrstana u 3 kategorije, prema uticju na deformaciju cijevi:

- uzak rov:

B < 3De < H/2

- širok rov:

3De < B < 10De < H/2

- nezavršen rov:
B ≥ 10 De > H/2

Kod projektovanja i izvođenja radova treba težiti da širina rova bude što manja, jer je tada uticaj na deformaciju cjevi najmanji.

Dubina rova i širina rova je definisana projektom.
Bočne ivice rova moraju biti što vertikalnije, pravilno odsječene sa odgovarajućim razupiranjem rova u cilju zaštite radnika u rovu. 

Zatrpavanje rova 

Zatrpavanje bočnih strana kolektora od PP je principijelon isto kao i za ostale cijevne materijale, s tim da se nabijanje zasipa vrši lakim ručnim sredtvima do visine 1.0 m iznad tjemena cijevi.

Materijal za zatrpavanje kolektora do visine 30 cm iznad tjemena cijevi je pijesak ili prirodni sitni pjeskoviti šljunak krupnoće zrna do 32 mm, sa stepenom zbijeonosti većim od 92% po Proctor-u. 

Matrijal za ztarpavanje rova iznad ove visine zasipa je prirodni šljunak krupnoće zrna do 63 mm ili lomljeni kameni agregat istih karakteristika.Nakon zatrpavanja kolektora do 1 m iznad tjemena cijevi, može se koristiti mehanizacija za nabijanje gornjeg stroja saobraćajnica vodeći računa da se prekomjernim nabijanjem mogu postići povećane deformacije dna kolektora.

Ukoliko se kolektor polaže u rov sa podzemnom vodom, prilokom montaže i zatrpavanja rova mora se voditi računa o uzgonu podzemne vode koji je za sve prifilisane cijev značajan.

U tom slučaju je potrebno montiren kolektor opteretiti zasipom ili vrećama pijeska tako da se spriječi vertikalno pomjeranje kolektora usled uzgona podzemne vode. Ovo je veoma važno kod prestanka crpljenja vode kada se rov puni podzemnom vodom i aktivira uzgon vode na cijev.

Kada se montaža kolektora vrši u periodima velikih dnevnih oscilacija temperature, zatrpavanje rova treba vršiti u najhladnijim periodima dana u cilju sprečavanja temperaturnih dilatacija koje mogu izazvati rastavljanje spojeva sa gumenim brtvama. U tom slučaju je potrebno izvršiti djelimično zatrpavanje kolektora cijelom dužinom u periodu najnižih temperatura. Kod zavarenih spojeva ovaj problem nije izražen, jer stijenke cijevi mogu da prihvate aksijalna temperaturna naprezanja.

Ispitivanje montiranog kolektora 

Nakon izvršene montaže kolektora pristupa se tlačnoj probi kolektora na vododrživost. Ispitni pritisak za vododrživost je Pi=0.5 bara u periodu 24 časa ili Pi=1.0-1.5 bara u trajanju od 15 minuta, što garantuje dugoročnu vododrživost pri pritisku od 0.5 bara.

Ispitivanje se vrši na ispitnim deonicama između 2 šahta, tako što se zatvore krajevi kolektora i ispitna deonica napuni vodom. Prilkom punjenja vodom voditi računa da sav vazduh bude potpuno ispušten. Punjenje deonice se vrši sa nizvodnog kraja, pumpom za postizanje ispitnogpritiska, dok se mjerenja pritiska i ispuštanje vazduha vrši na uzvodnom kraju ispitne dionice.

Pritisak u kolektoru se poveća na 0.5 bara u trajanju od 1 časa, zatim se ispitni pritiska poveća na 1.0 bara u trajanju od 15 minuta, nakon toga se 

Dobro izveden kolektor od PP ne smije imati gubitke vode pri ispitivanju vododrživosti. Prilikom ispitivanja klektora mjeri se količina dodate vode za održavanje pritiska imajući u vidu fleksibilnost, odnosno istezanje stijenki cijevi.

Za ocjenu vododrživosti koriste se uslovi propisani za pune PP cijevi.

Rezultati ispitivanja predstavljaju se u vidu pisanog Izvještaja sa slijedećim podacima:

· podaci o objektu

· podatke o kolektorima i dokaz o kvalitetu cijevi ispitanih prema standardima prEN 13476-1, EN ISO 9969, EN 1446

· podatke o ispitivanju cjevovoda,

· ocjenu rezultata ispitivanja.

3. TEHNOLOŠKI PRISTUP PRI IZVOĐENJU KOLEKTORA 

Tehnologija izvođenja radova 

Izvođenja radova na izgradnji kanalizacije treba izvoditi od nizvodnog kraja prema uzvodnom kraju kolektora, što je uobičajen postupak kod izvođenja kanalizacionih kolektora. 
Zahtijevani radni pojas za izgradnju kanalizacije, širine 5-8 m, omogućava primjenu potrebne mehanizacije za izvođenje radova sa napadnom tačkom na čelu rova i odvozom iskopanog materijala u smjeru napredovanja radova (širina radnog pojasa omogućava normalno okretanje mašine za iskop rova i utovar na transportno vozilo koje stoji iza ili pored mašine). 
Za ovaj način iskopa rova, dužina sekcije koja se gradi nije limitirana, pa se obično rade sekcije u dužini između dva šahta.
Na ovaj način se omogućava priključenje postojećih kolektora i korisnika kanalizacionog sistema odmah nakon izgradnje pojedine deonice kolektora. Pored toga izbjegavaju se moguće visinske kolizije koje mogu nastati kao greška u izvođenju radova ili greška kod geodetskog određivanja visinskog položaja kolektora.

Zbog navedenih razloga ovakav način (od nizvodnog ka uzvodnom kraju kolektora) je opšte prihvaćen način izvođenja radova na izgradnji novih kanalizacionih sistema.

Obračun pozicije prepumpavanja vode iz rova, uključen je u cijenu iskopa i ne plaća se posebno.[image: image1.png]

